
Carta del Rmo. Padre Ministro General

Fr. AUGUSTINUS SEPINSKI
PROVINCIAE ARGENTORATENSIS
S. PASCHALIS ALUMNUS
MINISTER GENERALIS
TOTIUS ORDINIS FRATRUM MINORUM
ET HUMILIS IN DOMINO SERVUS

Adm. RR. PP. Delegatis generalibus, Ministris provincialibus, Custodibus regi-
minis, Missionum Superioribus, atque universis religiosis, monialibus, soro-
ribus ac Tertii Ordinis sodalibus ceterisque quomodocumque Nostris curis
subiectis, salutern, pacem et plenitudinem omnis consolationis in Spiritu

Sancto.

Dilectissimi filii,
in Domino carissime filiae,

Die 18 octobris 1562, Arenis, dioeceseos Abulensis in Hispania, placidissime
efflavit animan S. Petrus de Alcantara, insignis promotor purioris disci-
plinae in minoritico Ordine.

Cuius beatissimi transitus anniversarium quater saecularem imprimis
celebrare contendunt, ea qua par est sollemnitate, Provincia Castellae S. Gre-
gorii Philippinarum, quae thesaurum pretiosun exuviarum huius Sancti pos-
sidet, et Provincia Baeticae, ubi conventus vulgo appellatus «El Pedroso»
exstat. Insuper, sicut laeti audivimus, etiam coetus civilis-religiosus in His-
pania institutus est, ad tanti viri memoriam debito honore recolendam.

Dignum sane ac laudandum propositum, cui libentissime assentimur. Ete-
nim velut «sol terris oriens Iberis», Petrus noster lucis suae radios sparsit,
ut et suos ad sanctitatis verticem impelleret, et omnes restaurationis reli-
giosae conatus sui saeculi sustentaret, et, quod minime praetereundum est,
litteras hispanas suis scriptis honestaret.

At certe in Ordine universp haec celebratio resonantiam invenire debet,

nain S. Petrus tam efficaciter Regulae observantiam promovit et fervorem
spiritus seraphici excitavit, ut eius opera novum atque foecundissimum
sanctitatis ver in «paupertatis praediis» florere incoeperit. Qui, quamvis re-
formationis Excalceatorum conditor haberi nequeat, attamen, cum eant
fortiter prudenterque duxerit, sapientissimis statutis firmaverit et sui spi-
ritus vigore foverit, merito eiusdem reformationis columen agnoscitur, quae
propterea, temporis decursu, ab eo mutuato nomine, Alcantarina appellata
est. Et tanto robore succrevit, ut postea pluribus floridissimis provinciis
originem dederit in Hispania, in Lusitania, in Italia, in Mexico, in Indiis
Orientalibus, in Insulis Philippinis necnon in Brasilia, ubi praeterea Petrus
de Alcantara, ex S. R. Congregationis decreto diei 31 maii 1826, uti Patronus
colitur.

Nihil mirum si Officium liturgicum Alcantarensem veluti novum Fran-
ciscum considerat, hanc ei singularem tribuens laudem: «Mortuus est Pater
noster Seraphicus, et quasi non est mortuus; similem enim sibi reliquit
Petrum post se, quem constituit defensorem domus suae. Hic ambulavit per
omnes vias Patris sui: non declinavit ad dexteram, sive ad sinistram» (1).

Immo, inter sanctos Fundatores, quorum effigies marmore expressae in
Vaticana Basilica exstant, perspicitur etiam S. Petrus de Alcantara veluti
«Apostolici sui Patris S. Francisci vitae renovator», ul inscriptio refert quae
ad pedes marmoreae statuae apponititr.

His ergo de causis, Nos ipsi annum centenarium in ecclesia SS. Quadra-
ginta Martyrum in Urbe, ad provinciam S. Gregorii pertinente, die 22 octo-
bris c. a. inaugurare voluimus, opporiunumque duximus praesentibus litteris
de hoc memorabili eventu fructuose celebrando Ordinem universum allogui.

Non intendimus quidem vitam el gesta eiusdem Sancti fusg calamo
enarrvare: voluinus potius praecipuas eius virtutes, scilicet paupertatem,
paenitentiam et spiritum orationis simplicibus verbis consideranda propo-
nere, eo potissimum fine ut exempla huius S. Patris nostri Francisei fidelis
sectatoris sint omnibus incitamento ad fervorem vitae seraphicae renovandum.

Siquidem hisce adhuc nostri temporibus quam eloguentissime logquitur
Petrus mirabili vita sua, torporem et lassitudinem in via perfectionis expro-
brans, bonam voluntatem maiora moliendi excitans, supernaturalia emolu-
menta paenitentiae ac mortificationis ostendens atque cum Apostolp com-
pellens: «Sic currite ut comprehendatis» (2).

I.—PAUPERUM PAUPERRIMUS.

Reformationis notus, ut aiunt, qui in Ordine nostro, labentibus annis,
frequentes orti sunt, hoc plerumgue sibi proponebant ut scilicet altissimam
paupertatem seraphicam tuerentur vel ad pristinam puritatem restituerent.
Inter reformatores vero Petrus de Alcantara, «pauperum pauperrinuis», men-

|1_‘J Offic. 19 oct., resp. L
(2} 1 Cor., 9. 24.

tem asisinatis «Pauperculi» tam fideliter apprehendit et suam fecit, ut merito
asseri possit asperrimum vitae genus ab eo instaurandum pr:maevum Ordinis
statum quodammodo superavisse.

Nos ipsi, quando die 25 mensis septembris anni 1958 sanctuarium de
Arenis visitavimus, intima animi commotione affecti sumus in angustissima
Petri cella contemplanda, quae iestimonium est prae omnibus eloguens ex-
tremae ipsius paupertatis.

Iamvero Sanctorum exempla vane loquuntur, si ad imitandum non
moveant. Studeamus igitur et nos, tantis exemplis edocti, ad celsitudinem
sanctae paupertalis accedere culmenque ipsius pro viribus adipisci.

Verus S. P. N. Francisci filius oblivisci non potest paupertatem esse fun-
damentum et notam peculiarem vitae [ranciscalis; quae quidem nota vel,
ut aiunt, «ideale» mutari non potest ob temporum mutationes, alioguin
vultus ipse huius vitae deformaretur. Mutantur utique rerum adiuncta, mu-
tantur condiciones vitae, muntantur etiam praescripta circa rerum usum;
sed spiritus paupertatis manere semper debet petra angularis domus spiri-
tualis nostrae, ne a mente Seraphici Conditoris religionis nostrae absceda-
mus. Frater Minor, omnibus, et imprimis seipso, expoliatus, in simplicitate
Domino famulari studens ac sola caelestia desiderans, «de terrenis nihil
gerit» ut omnibus omnia factus totaliter Deo et animarum saluti se devoveat.

Haec spiritus libertas animos saecularium devincit. Ipsa autem societas

moderna, non secus ac societas saeculi XIII coram Francisco eiusque coae-
qualibus, quando fratres hoc spiritu imbutos perspicit, se subiugatam sentit,

Inde sequitur ut eo efficacior fiat franciscalis apostolatus, ad animas Christo
lucrifaciendas, quo magis splendeat altissimae paupertatis studium.

Paupertas vero religiosa minime consistit in renuntiatione pure theoretica
omnium rerum, sed importat praesertim seiunctionem animi a temporalibus,
dependentiam a Superioribus in rerumt usu, et vitae rationem quae a super-
fluis commodis et oblectamentis saecularibus sit aliena. Insuper paupertas
franciscana non tantum secumfert incapacitatem possidendi etiam in com-
muni, sed augetur praecepto non utendi pecunia, quod, etsi hodie in praxi
mitigatum est peculiari indulto S. Sedis, semper in vigore manet, ita ut
solummodo sub delimitationibus in indulto expressis pecuniae usus licitus
fiat.

Haec omnia recordari oportet et quoad papertatem collectivam et quoad
paupertatem personalem. Ordo noster ceteris praestare debet simplicitate in
aedificationibus, modestia in vehiculorum et rerum omnium usu, sobrietate
in victu, asperitate et humilitate in vestitu, sed praesertim sollerti studio
mores conformandi praecepto Regulae «quod fratres non recipiant denarios
vel pecuniam». Utinam in nostris domibus unus substitutus syndici apos-
tolici de rebus oeconomicis ageret, exclusa qualibet pecuniae contrectatione
ex parte aliorum religiosorum; utinam fratres nostri, pecunia ex indulto
utentes in itineribus aut alia legitima de causa, semper memores essent de
obligatione exactam rationem reddendi cuiuslibet sumptus, etiam parvi
momenti!

I1.—MIRUM PAENITENTIAE EXEMPLAR.

Petrus de Alcantara praecipue notus est ut admirabile exemplar paeniten-
tiae et mortificationis. Quae de eo refert S. Teresia incredibilia viderentur,
nisi a teste tanti ponderis tantaque fide digna asseveraremtur {3). Inierat
enim servus Dei peculiare pactum cum corpore suo, «ne ullam ei requiem
praeberet> (4).

Procul dubio pactum fidelissime servavit; ideoque requiem pro aeierni-
tate suo corpori reservatam in aeternitate invenit, et ita, cum seraphicae
Teresiae post mortem apparuit, exclamare potuit: «O felix paenitentia, quiae
tantam mihi promeruit gloriam» (5).

Spiritus paenitentiae et mortificationis hodie parvi haberi videtur, etiam
a quibusdam religiosis, quamquam eius momentum, immo necessitatem, in
vita religiosa apertis verbis proclamat ipse Salvator noster, cum dicat: «Si
quis vult post me venire, abneget semetipsum et tollat crucem suam et se-

quatur me» (6). Iuvat propterea, occasione huius celebrationis quater centena-
rige, attento animo meditari haec divini Magistri verba et, studiose adniti
eisdem, ad exemplum S. Petri vitae morem conformare.

Qua de re velimus tantummodo prae oculis ponere quomodg itota vita

nostra curriculum paenitentiae et mortificationis esse potest et debet.

Sufficit enim, ad vitam vere paenitentem agendam, ui accurate adim-
pleantur ea quae in Regula, in Iure canonico, in Constitutionibus generali-
bus ceterisque legibus praescripta sunt. Praecepta de ieiunio, de numero
et paupertate vestium, de calceamentis non deferendis, de prohibito usu pe-
cuniae, sane ingrata sunt humanae naturae, cui non minus repugnat asperum
vitae nostrae genus, quod luxui et mundanis commodis omnino opponitur.
Si tamen haec omnia fideliter observenius, si saeculares mores, qui, proh
dolor, in domun Domini nimis faciliter erumpunt, studiose devitemus, si
demun vanitates mundi, quibus professione valediximus, veraciter abiicia-
mus, tunc, ut decet veros Fratres Minores, germani spiritus paenitentiae
sectatores et praecones erimus, «semper morficationen Iesu in corpore nostro
circumferentes, ut et vita Iesu manifesteur in corporibus nostris» (7).

Ad haec, Fratri Minori qui vitam communem fideliter observat, non desunt
alia minora incommoda sustinenda, uti inter alia sunt: regulare silentium,
exercitium disciplinae, prompia studiosague actuum communitatis partici-
patio, observantia caeremoniarum et alia similia, quae coniinuam praebent
occasionem sese mortificandi (8). Non immerito summa fidelitas in minimis
maxima paenitentia vitae religiosae habetur.

Sed oportet haec omnia volenti, atque laeto animo ferre, nullas excogi-

(3} Sta. Teresa de Jesus, Vide, c¢. 27, nn. 16-21.

(4} Vel. Ojfic. 19 oct., II Noct., lect, V.

{5y Ibid., lect. VL

{6) Matth.,, 16, 24.

(7) 2 Cor., 4, 10.

(8} Cfr. Enchiridion vitae franciscanee, vol. 1, p. 201, n. 338



CARTA DEL RMO. PADRE MINISTRO GENERAL 11

tando excusationes, ut verbis utamur praedecessoris Nostri P. Bernardini
Klumper, fel. rec., nullas exquirendo absque legitima causa exemptiones aut
dispensationes. Etenim, regnum caelorum vim patitur: qui sibimet vim non
intulerit, illud non consequetur (9).

III.—ORATIONIS ET CONTEMPLATIONIS GRATIA SUBLIMATUS.

Sacra liturgia sic orationis studium Alcantarensis exiollit: «Virtute multa
praeditus, sanctus Pater invictum ab oratione spiritum non relaxabat: cum
fructu operum proferens divinae sapientiae verba. Diebus ac noctibus non
cessabat a supernis cologuiis et oratione» {(10).

Revera «altissimae contemplationis munere» illustratus et mirabilibus
charismatibus vitae mysticae ditatus, non solum summos vertices divinae
unionis ipsemet attinxit, sed veluu mpxens magtsier a pluribus sancnsstmu
viris et mulieribus de -~ -jdisalih 2

His paterni affectus sensibus, seraphicam benedictionent, Supernorum
favorum conciliatricem, vobis omnibus amantissime impertimus.

Datum Romae, ex aedibus Curiae generalis, die 29 novembris 1961, in
festivitate ommium Sanctorum seraphici Ordinis.

Fr. AUGUSTINUS SEPINSKI

Minister Generalis O. F. M.

De mandato Pat. Suae Rev.mae

Fr. HyacINTHUS MARINANGELI,
a Secretis Ordinis

